
Khuba Jummah 
 

Hazrat Khalifatullah Munir. A. Azim (atba) 
 

20 Mars 2020 
25 Rajab 1441 AH 

 

Après ki li fine salué tous so bane disciples (et tous bane Musulmans) entier le 
monde avec le Salaam - la Salutation de paix dans l’Islam - Hazrat Khalifatullah 
(atba) fine lire Tashahhud, Ta’uz, Surah Al Fatiha, et ensuite li fine axé so Khutba 
lors : 

Bane Signes d’Allah (Pt.2)
 

 
Alhamdulillah, Summa Alhamdulillah, pendant ki mo ti pé faire duahs pour gagne 
bane connaissances et conseils de la part d’Allah lors le sujet présent, Allah fine 
attire mo l’attention lors texte révélé ki Li ti enseigne moi en février 2006 lors saki 
pé passer dans le monde et lors So punition divine, et le fait ki mo fine vini – Li 
fine envoye moi - comme le Revivificateur de la foi (Muhyiuddin) de sa l’époque 
là. 
 
Le Quran Shareef et bane les autres Écritures divines révéler ki la ruine et la 
destruction imposé dans sa la vie là à bane dimounes comme punition zot pas 
affecté par sa zis à cause sa bane dimounes là pé suive ene mauvais doctrine, par 
exemple, parski zot adore bane idoles, bane planètes ou difé, ou bane les autres 
kitchoses ou dimounes ki Bondié même fine créer. 
 
Donc, personne pas puni dans sa la vie ici-bas là simplement à cause bane erreurs 
ou bane croyances de bane différents doctrines ki zot ena. En effet, sa le monde 
là li ene paradis pour bane mécréants et c’est surtout bane croyants ki souffert et 
passe par beaucoup difficultés dans sa le monde là. Ena ene dicton ki dire – et sa 

dicton là li donne nous ene grand leçon: « Sa le monde là li ene paradis pour bane 
mécréants et ene prison pour bane croyants. » 
 
Maintenant, si sa le monde là li le paradis de bane mécréants, et en effet ene 
observation témoigner ki bane infidèles zot gagne beaucoup de bane richesses et 
bane bienfaits de sa le monde là, et le Quran Shareef annoncer à plusieurs 
reprises ki bane infidèles, bane non-croyants zot fine recevoir tous bane bienfaits 
de sa le monde là, alors comment se fait-il ki certains bane non-croyants ti affligé 
de bane tourments dans sa le monde là et ki Allah (twa) fine détruire zot avec 
bane grands calamités, avec bane roches, bane tempêtes et bane maladies? 
 
La réponse c’est ki sa bane tourments là pas ti infliger simplement à cause zot 
non-croyance, mais parski sa bane dimounes ki fine gagne tous sa bane afflictions 
et fine ruiné là, sa bane là fine dépasse dans ene façon excessif et sérieux tous 
bane limites dans zot rejet de bane messagers d’Allah et kot zot fine moque sa 
bane là, et fine dépasse tous limites dans zot bane moqueries, bouffonneries et 
zot bane persécutions de bane Messagers d’Allah. Et alors d’après Allah (twa) So 
façon de faire, zot bane mauvais actions et zot méchanceté, zot cruauté et zot 
persécution ti atteindre bane limites extrêmes et alors zot fine vine zot-même la 
cause de zot propre destruction. 
 
Ensuite la colère d’Allah fine réveillée et zot fine être détruits par bane différents 
types de punitions. Sa montrer ki l’incroyance li pas la cause de la punition dans sa 
le monde là; zot punition vini à cause zot méchanceté et l’arrogance extrême. Ene 
dimoune, même si li ene croyant, kan li arriver transgresse bane limites d’ene 
faute ki li fine faire, et dans persécution de bane les autres et dans so l’arrogance, 
et li oublier complètement la majesté d’Allah, alors li attire lors li-même la 
punition divine. 
 
D’ene l’autre côté, kan ene infidèle li doux et li ena ene crainte (ene la frayeur) 
dans li, alors dans sa cas particulier là, li pas pou être puni en raison de so erreur. 
C’est ene ancien philosophie ki fine confirmé à propos de la punition dans sa le 
monde là et sa c’est la manière de faire d’Allah kot tous bane livres divines 
témoigner de sa. Couma fine dire dans Quran Shareef: 
 
« Kan Nous décide détruire ene la ville, Nous (premièrement) envoye Nous 
instructions à so bane dimounes ki vivre dans grand luxe (pour faire le bien). 

Mais zot prend chemin travers et alors Nous parole tombe vrai lor zot et Nous 
détruire zot complètement. » (Bani Isra’il 17: 17). 
 
Dans ene l’autre verset mentionner: « Nous pas détruire bane la ville, sans ki zot 
peuple fine faire du tort. » (Al-Qasas 28: 60). 
 
Nous bizin garde à l’esprit ki malgré ki le Shirk, c’est-à-dire, l’association de quoi 
que ce soit à Allah li non seulement ene mal, mais aussi ene énormité terrible, 
dans sa contexte là toutefois, par « mauvais actions », nous comprend li ki c’est 
ene telle désobéissance et ene mauvais conduite ki fine transgresse tous bane 
limites. Si le « Shirk » pas accompagné de bane persécutions, l’arrogance et 
désordre, et l’attaques contre bane prêcheurs de vraie la foi en Allah (en l’unicité 
d’Allah), et bane plans pour faire touye zot, meurtre, et ene tel péché extrême par 
lequel la crainte de Dieu li totalement exclue du cœur, alors la punition pour ene 
tel péché fine promette et réserver pour zot dans la vie future, et capave pas 
tombe lor zot dans sa la vie ici-bas là. Mais si, en associant bane les autres avec 
Allah (twa), si bane dimounes dépasse bane limites dans bane torts ki mo fine fek 
mette devant zot, couma la persécution de bane prêcheurs de vrai la foi et kot sa 
bane dimounes là alle dépasse tous bane limites dans zot bane mauvais actions, 
alors là, la colère d’Allah pour attrape sa bane dimounes là, que ce soit lors sa la 
terre là, et aussi dans Aakhérat. 
 
Punition dans sa la vie là li infligé zis au moment d’ene transgression extrême, 
pareil couma fine dire dans ene l’autre verset: « Bane Messagers avant toi ti 
gagne moquer. Mo fine donne ene délai à bane ki rejette la foi, mais après sa 
Mo fine maille zot. Couma (sévère) ti Mo punition ! » (Ar-Rad 13: 33). 
 
En plus de sa, bane infidèles fine faire bane plans pour fini l’Islam. Quran Shareef 
dire: « Zot ti fer zot plan, et Nous ti fer Nous plan sans ki zot réaliser. Guette 
couma zot complot ti fini: Nous ti détruire zot et tout zot peuple. Et voilà: zot la 
caze fine écrouler à cause du tort ki zot ti faire. Là-dans vraiment ena ene signe 
pou dimoune ki ena bane connaissances. » (An-Naml 27: 51-53) 
 
Tous sa bane versets là montrer ki punition divine li pas infligé dans sa le monde 
là excepter ki ene dimoune (ou ene peuple) fine transgresse tous bane limites 
dans so l’arrogance et exagération. La colère et punition Allah pas dessane couma 
ene zéclair lor ene infidèle ki ena ene frayeur extrême dans li, ou ki ene 

polythéiste li alle gagne lapidation à cause de so frayeur pour mort dans sa façon 
là. Allah (twa) Li miséricordieux et Li rempli de compassion, à ene bien haute 
niveau même. Li zis puni bane ki fourni par zot propre la mains la cause de zot 
propre punition – cause zot alle dépasse tous limites. 
 
Plus précisément, ena l’accomplissement de la prophécie du Quran kot Quran 
mentionne le cadavre de pharaon ki fine survivre bane dégradations du temps et, 
après des milliers d’années, li fine servi comme ene leçon d’avertissement pour 
l’humanité. Quran Shareef fine présente ene argument puissant comme preuve ki 
sa c’est bel et bien ene punition divine. 
 
Mais sa zaffaire là pas arrête là. Nous bizin rappel ki Quran Shareef présente 
toujours bane preuves claires à l’appui de so bane arguments ki pou satisfaire ene 
l’esprit (ene dimoune) ki impartial. Bien ki d’ene point de vue, le système de la 
punition divine li essentiellement lié à bane la lois naturelles, mais sous certains 
les autres l’angles, sa système là jouir d’ene statut et d’ene aspect tout à fait 
distinctes. 
 
Kan nous recherche bane conseils du Quran Shareef et bane Hadiths, nous 
trouver ki la victoire de l’islam capave être divisé en deux l’époques distinctes. Le 
premier ascension de l’islam li évidamment liée à l’islam ki ti fek prend naissance 
et so calendrier étendre de l’époque du Saint Fondateur de l’islam au moment 
décrété pour ki so croissance ralenti et arrêter. 
 
Dans sa période de déclin et d’impuissance matérielle là, l’islam pou alors 
confronté à ene danger extrême, alors ki so bane jours pou paraite couma ene la 
nuit imminent (ki près pou vini/ ki près pou tomber). 
 
Kan Allah (twa) fine révèle au Saint Prophète Muhammad (saws) ki l’islam pou 
gagne le dessus encore ene fois lors tous bane les autres la foi de sa le monde là, 
ene compagnon fine demandé kan sa pou arriver. 
 
Le Saint Prophète (saws) fine réponne: « Sa pou produire kan le Messie pou vini. » 
Kan nous réfléchi à sa bane prophécies là, nous les cœurs réconforté par sa 
pensée là ki période du déclin de l’islam fine accomplie à la lettre, et ki alors sans 
aucaine doute la bonne nouvelle ki l’islam pou gagne le dessus lors tous bane les 
autres religions du monde pou bizin sûrement être réaliser rapidement après ki sa 

déclin là arrêter. Si l’hiver arriver, eski le printemps pas pou vini après? Alors, kan 
nous demande nous: comment se fait-il ki bane prophètes et zot bane disciples 
fine échappé de filet de la destruction, la réponse c’est ki soit le prophète fine 
sorti de sa place là accompagner de so bane compagnons, soit bane dimounes de 
sa l’époque là fine zot-même pousse le prophète et so bane compagnons de zot 
territoire et force zot pou exiler ailleurs. Dans les deux cas, la punition divine fine 
être infligée kan le prophète et so bane compagnons pas ti physiquement 
présents lors sa territoire là. 
 
Ena donc certains sortes de catastrophes ki, arrive séki arrive, pou bizin touche 
bane dimounes, physiquement parlant. Malgré sa, bane telles catastrophes 
coumsa pas ena le pouvoir pou détruire bane serviteurs saints d’Allah. Sa c’est 
parski bane prophètes zot informé à l’avance d’ene tel dézaste (catastrophe) et 
Allah ordonne zot pou adopter certains mesures préventives, et aparte sa, zot pas 
adopter aucaine les autres mesures.  
 
Même alors, bane opposants, ki ena la capacité pou adopter tous bane mesures ki 
à zot disposition, zot trouve zot dans ene tel situation kot zot vine incapables pou 
échappe à sa catastrophe là [malgré bane grands moyens ki zot ena]. Pourtant, le 
prophète et so bane compagnons zot protégé par la puissance d’Allah, et alors 
bane les autres zot déconcertés par sa situation actuelle kot, zot, zot pé débatte 
tandis ki bane croyants sains et saufs. Alors zot pas conner ki pou penser de la 
situation ; comment se fait-il ki le prophète et bane croyants zot Ok ? Ki bane la 
forces pé protège zot ; ki sa bane la force inconnu et mystérieux là ? Alors tous sa 
là paraite bien étranges dans zot liziés. Zot reste bête. 
 
En d’autres mots, Allah (twa) pas dessane So colère lors bane dimounes ki fautifs, 
plus spécifiquement bane polythéistes, d’ene sel coup. C’est ene processus 
graduel en fonction de bane actions de sa bane dimounes là et zot l’état d’esprits 
lors punition ki près pou tombe lors zot. Mais la punition capave être retardée 
pour zot pendant ene ti moment seulement, c’est-à-dire pendant zot séjour dans 
sa le monde temporaire là, tandique ki la punition éternelle pou éternel pou zot. 
Et Allah (twa) organise So plan pour la destruction de sa bane dimounes là de sa 
façon là ziska ki le moment vini pour le triomphe ultime de So la foi lors tous les 
autres religions. La vérité pas reste toujours impuissant. Le mensonge capave 
paraite li puissant pendant ene période de temps mais li pas durer tous les temps 
et sa victoire du mensonge là li ene illusion parski la vérité pou bizin toujours 

triompher à la fin. Comment la vérité capave perdi kan Allah Li Al-Haqq (la vérité) 
et Li le protecteur de sakaine de So bane vérités dans sa le monde là et dans 
Aakhérat? 
 
La victoire de bane infidèles li seulement temporaire parski la puissance d’Allah 
montrer zot toujours à la fin ki li (Allah So puissance éternelle) li pli puissant et pli 
englobant et ki Allah So punition pou certainement écrase bane coupables dans 
bane plusieurs façons. 
 
Dans bane moments kot Coronavirus pé faire fracas, pareil couma mo fine dire zot 
dans mo Khutba Jummah de 31 janvier et mo message le 11 mars 2020, Allah 
(twa) fine déjà prépare nous pou faire face bane telles situations. Li fine déjà 
révèle sa à So Khalifatullah et fine informe So bane serviteurs sincères de sa bane 
dangers imminents là et Li vine de l’avant avec ene rassurance pour nous kot Li 
fine protège nous par So promesse et ki Li pou exécute sa promesse là d’ene 
façon extraordinaire. 
 
Juska azordi, d’après saki nous conner de façon officielle, fine enregistré plisse ki 
230 000 cas positifs pour coronavirus, avec plisse ki 9 000 décès. Plusieurs bane 
célébrités américaines, bane personnalités politiques et même bane membres de 
la famille royale [par ex. le prince de Monaco, Albert II], parmi tant d’autres, fine 
contaminé par le virus. Nous ti l’île Maurice aussi pas fine épargnée kot pé 
découvert bane nouveaux cas de jour en jour. Officiellement, seulement sept cas 
fine être rapporté. La peur fine également accapare le monde et nous ti l’île, kot 
sa pé handicape bane dimounes dans plusieurs façons. Même l’Organisation 
mondiale de la santé pas fine ena d’autre choix et fine bizin définir Coronavirus 
comme ene pandémie parski li fine dépasse bane frontières et infecté bane 
nombreux pays dans le monde. En effet, Allah (twa) ena le pouvoir pou faire saki 
Li content. Li écrase bane dimounes dans ene telle façon pou faire zot réfléchi, si 
seulement zot réfléchi bien-sûr! 
 
En effet, Li fine informe nous de sa bane dangers là à l’avance couma Li fine averti 
So bane prophètes précédents et zot bane disciples. Et nous prophète bien-aimé 
(saws), ena plisse ki 1400 ans de cela, fine également donne nous bane conseils 
clairs dans bane cas d’épidémies de sa genre là: 

Saoud (ra) rapporté: Le Prophète (saws) fine dire: « Si zot tendé ki ena ene 
épidémie de la peste dans ene pays, pas rentre là-dans ; mais si la peste éclater 
dans ene l’endroit pendant ki zot là-dans, pas quitte sa l’endroit là. » (Bukhari). 
 
De ce fait, nous trouver couma le Saint Prophète (saws) fine depuis longtemps 
donne bane instructions claires lors bane telles situations, et couma li conseillé ki 
dimounes reste dans ene l’endroit kot ene l’épidémie fine déjà éclater afin ki li 
pas vine contamine les autres quand li sorti de sa l’endroit là. Si sa dimoune là ti 
sincère dans so islam et li ti pieux, Shahadat réservé pour li, mais concernant 
bane malfaiteurs et bane hypocrites, zot pou subir ene punition atroce dans l’au-
delà. Mais pour bane ki protégé par la promesse divine pendant la vie d’ene 
prophète d’Allah, zot pas pou souffert aucaine déclin, aucaine du tort (en relation 
avec sa promesse là). 
 
Quant à bane ki fine dépasse tous bane limites et fine persécute le prophète de 
zot l’époque ainsi ki so bane disciples et zot continuer montrer zot arrogants et 
zot pas ena aucaine frayeur pour la punition divine, ki attention sa punition là 
tombe lors zot, même si zot dire ki zot croire dans Allah (twa), sa bane là pou 
subir la punition divine dans ene manière ki pli sévère, comme ene signe clair et 
ene avertissement pour la postérité. 
 
Bane catastrophes ordinaires zot pas influencé par l’état du cœur de l’homme. Si 
bane sentiments de regret, de remords et de repentance pour bane péchés 
passés commence émerger et ki bane attitudes commence incliner vers la 
recherche du pardon, alors la punition divine li évité. En référant à sa 
caractéristique distinctif là, le Quran Shareef déclarer: 
 
« Allah pas pou puni zot kan zot capave encore demande pardon. » (An-Anfal 8: 
34). 
 
Ki Allah gagne pitié de l’humanité et permette à bane dimounes pou change zot la 
vie pour le mieux en reconnaissant So bane signes et Messagers ultimes! Insha-
Allah, Ameen. 


